
Ölkəmizdən keçən nəqliyyat 
dəhlizləri müasirləşdirilir

Azərbaycanda uzun illər ərzində nəqliyyat-logistika sisteminin 
inkişafı ilə bağlı qoyulan investisiya hesabına bu sahədə 
mühüm layihələr icra edilib, dəmir və magistral yollar 

istifadəyə verilib, yeni tankerlər, bərələr və yük gəmiləri potensialı 
gücləndirilib, müasir gəmiqayırma müəssisəsi işə salınıb. Bütün 
bunlarla bərabər, Bakı-Tbilisi-Qars dəmir yolu infrastrukturunun 
Gürcüstan hissəsinin genişləndirilməsinə sərmayə yatırılıb. Yeni 
Bakı Dəniz Ticarət Limanı (Bakı limanı) 15 milyon tondan 25 
milyon tona qədər genişləndirilib, hava limanları layihələrinin 
tamamlanması prosesi gerçəkləşdirilib. 

Qeyd edək ki, respublikamız-
da tikilən Bakı limanı kimi regional 
və beynəlxalq əhəmiyyətli nəhəng  
infrastrukturun inkişafını dövlətimizin 
başçısı daim diqqət mərkəzində sax-
layıb. Cari ilin ilk yarısının yekunlarına 
həsr olunan müşavirədə ölkə rəhbəri 
bu limanın ikinci fazasının inşası-
na başlanılmasının vacibliyini bəyan 
edərək, Xəzər dənizi vasitəsilə yük-
daşımaların həcminin artırılmasının 
artıq reallıq olduğunu bildirib. “Mənə 
bu yaxınlarda verilən məlumata görə, 
artıq ərazimizdən keçən yükləri aşır-
mağa bizim imkanımız yoxdur. Çünki 
biz beynəlxalq ticarət limanını o vaxt 
olan yüklərə görə inşa etmişik, birinci 
fazasını başa çatdırmışıq. İndi tezliklə 
ikinci fazaya keçmək lazımdır”, – vur-
ğulayan dövlətimizin başçısı, həm də 

Azərbaycanın tranzit əhəmiyyətinin 
artmasını diqqətə çatdırıb.

Azərbaycanın Şimal-Cənub və 
Şərq-Qərb beynəlxalq nəqliyyat 
dəhlizləri üzərində yerləşməsi yeni li-
man üçün zəngin tranzit potensialı ya-
ratmaqla, ölkəyə daxil olan və ölkədən 
çıxan, habelə tranzit yüklərin aşırılma-
sında strateji nəqliyyat qovşağı funksi-
yalarını yerinə yetirir, Xəzər dənizindən 
səmərəli, sürətli və təhlükəsiz bərə 
keçidini təmin edir. Bu kompleks, eyni 
zamanda, Bakı-Tbilisi-Qars dəmir 
yolu xətti üçün birbaşa yükcəmləyici 

məntəqə funksiyasını gerçəkləşdirir. 
Beləliklə, Şimal, Cənub, Şərq və Qərb 
istiqamətlərindən dəhlizlər üzrə ölkəyə 
daxil olan yük axınlarının yeni liman 
kompleksində cəmlənərək, buradan 
Bakı-Tbilisi-Qars dəmir yolu xətti ilə 
Avropa istiqamətində və ya gəmilər 
vasitəsilə Şərq istiqamətində nəqlini 
təmin edən səmərəli logistik zəncirin 
formalaşdırılması üçün zəmin yaranır. 

Onu da xatırladaq ki, Bakı lima-
nının ərazisi də daxil olmaqla ətraf 
sahələrdə azad iqtisadi zonanın ya-
radılması nəzərdə tutulur ki, bu da 
mühüm nəqliyyat qovşağı kimi limanı 
daha geniş tranzit və daşıma imkan-
ları ilə təmin edəcək. Məhz elə buna 
görə də Prezident İlham Əliyev Ələt 
Azad İqtisadi Zonasının fəaliyyətinin, 
inkişafının və idarə edilməsinin hüquqi 

rejimini müəyyən edən “Ələt Azad İqti-
sadi Zonası haqqında” 18 may 2018-ci 
il tarixli qanun imzalayıb.

Bakı Limanının ətrafında Dubay-
dakına bənzər azad iqtisadi zona mo-
delinin reallaşdırılması nəzərdə tutu-
lur. Qanunun əsas məqsədi təsərrüfat 
subyektləri üçün maksimum əlverişli 
vergi, gömrük, lisenziyalaşdırma, viza 
rəsmiləşdirilməsi və s. rejimləri yarat-
maqla Ələt Azad İqtisadi Zonasını xa-
rici şirkətlər, investorlar üçün cəlbedici 
etməkdir. 

Samir HEYDƏROV,
iqtisadçı-ekspert 

Prezident İlham Əliyev “Orta 
dəhliz boyunca: geosiyasət, 
təhlükəsizlik və iqtisadiyyat” adlı 
beynəlxalq konfransdakı çıxışında 
digər beynəlxalq nəqliyyat infrast-
rukturları, o cümlədən, Orta Dəhlizlə 
bağlı görülən işlərdən danışarkən, 
Azərbaycanın açıq dənizə, okea-
na çıxışı olmadığı üçün istər ener-
ji, istərsə də nəqliyyat layihələri ilə 
əlaqədar qarşıya qoyulan məqsədi 
reallaşdırmağın elə də asan olmadı-
ğını vurğulayıb. Ölkə rəhbəri hədəfə 
çatmaq naminə çox gərgin işləmək 
lazım gəldiyini bildirib, bu məsələdə 
ölkəmizin coğrafi mövqeyinin üstün-
lüyü– Avropa ilə Asiyanın arasında 
yerləşməsi dövlətimizin daha əzmkar 
olmağını şərtləndirib: “Əslində, iki 
qitənin ortasında yerləşirik və bu 
bizə bağlılıq məsələlərində mühüm 
rol oynamağa imkan verir. Lakin 
infrastrukturun fiziki olaraq mövcud-
luğu ən vacib məsələ idi və biz bu 
sektora uzun illər ərzində sərmayə 
yatırmışıq. İndi isə dəmir yolları 
əlaqələrimizə, yol infrastrukturumu-
za baxdıqda biz Azərbaycanda hər 
şeyin hazır olduğunu görürük. Beş 
il bundan əvvəl biz tərəfdaşlarımızla 
birlikdə Bakı-Tbilisi-Qars dəmir 
yolu layihəsinin açılışını etdik. İndi 
isə ölkəmizdən keçən artan yük 
həcmlərini gördükdə biz Bakı-Tbi-
lisi-Qarsın Gürcüstan hissəsinin 
genişləndirilməsinə sərmayə yatır-
mağa başladıq”.

Prezident İlham Əliyevin 
sözlərinə görə, bu layihə respubli-
kamıza 100 milyon ABŞ dollarından 
daha baha başa gələcək və ölkəmiz 
adıçəkilən infrastrukturu təxminən 
bir il-ilyarım müddətində bitirməyi 
planlaşdırır.

Beləliklə, dövlətimizin başçısının 
təşəbbüsü sayəsində əhəmiyyətinə 
görə “Dəmir İpək magistralı” ad-
landırılan Bakı-Tbilisi-Qars (BTQ) 
dəmir yolu xəttinin istifadəyə 
verilməsi yüklərin quru yolla birbaşa 
Avropaya çatdırılmasını şərtləndirib. 
Avropanı Asiya ilə birləşdirən 
ən qısa və etibarlı yol olan BTQ 
dəmir yolunun istifadəyə verilməsi 
nəticəsində Şərq-Qərb beynəlxalq 
nəqliyyat dəhlizi ilə konteyner daşı-
malarının əhəmiyyətli dərəcədə art-
masına nail olunub.

Eyni zamanda, Şimal-Cənub 
dəhlizi kimi digər nəqliyyat 
layihələrinin də Şərq-Qərb dəhlizinə 
sinerji əlavə edəcəyi nəzərdə tu-
tulur. Yeri gəlmişkən, Azərbaycan 
hər iki dəhlizin iştirakçısıdır və res-
publikamızda bu dəhlizlərlə bağlı 
əksər nəqliyyat və logistika infrast-
rukturu artıq hazırdır. Hazırda isə 
həmin sistemlərdə müasirləşdirmə 
tədbirləri həyata keçirilir, yük qatar-
larının sürətini artırmaq üçün yeni 
dəmir yolları salınır. Hava ilə yük-
daşımaları infrastrukturuna böyük 
həcmdə investisiya yatırılır. 

Yeri gəlmişkən, nəqliyyat 
dəhlizlərinin Azərbaycan hissəsində 
həyata keçirilən tədbirlər nəticəsində 
yükdaşıma göstəriciləri getdikcə 
yaxşılaşıb. Məsələn, cari ilin ötən 
ayları ərzində Azərbaycandan tran-
zit daşınan yüklərin həcmi ötən ilin 
eyni dövrü ilə müqayisədə 75 faiz 
artaraq, 8,7 milyon tona çatıb. Bu 
müddətdə Avropa-Qafqaz-Asiya 
nəqliyyat dəhlizinin (TRACECA) 
Azərbaycan hissəsində yük daşın-
masından 539 milyon 624,7 manat 
gəlir əldə edilib. Dövlət Statistika 
Komitəsindən verilən məlumata 
görə, keçən ilin müvafiq dövründə 
həmin göstərici 427 milyon 500,8 
min manat olub. Respublikamız 
2030-cu ilədək “Şimal–Cənub” 
dəhlizi üzrə yükdaşıma həcmini illik 
15 milyon ton, “Şərq-Qərb” dəhlizi 
üzrə 9-10 milyon ton, “Şərq–Qərb–
Zəngəzur” dəhlizi üzrə 5–8 milyon 
ton artırmağı planlaşdırıb. 

“Şərq–Qərb” nəqliyyat dəhlizinin 
bir hissəsini təşkil edən və beş il 
əvvəl oktyabrın 30-da istifadəyə 
verilən Bakı–Tbilisi–Qars dəmir yolu 
vasitəsilə 2017-ci ildə 5674 ton yük 
daşındığı halda, keçən il bu rəqəm 
483 min 290 ton, bu ilin ilk 5 ayında 
isə 182 min 413 ton təşkil edib.

Ekspert rəyi

Prezident İlham Əliyev ADA Universitetində “Orta Dəhliz boyunca: geosiyasət, 
təhlükəsizlik və iqtisadiyyat” mövzusunda keçirilən konfransda ölkəmizdə 
sənayenin davamlı inkişaf etdiyini, eyni zamanda, əhalinin artdığını vurğulayaraq, 
hazırda Qarabağ və Şərqi Zəngəzurda yenidənqurma işlərinin sürətlə aparıldığını, 
geniş məskunlaşdırılmaya ciddi hazırlıq görüldüyünü və bu səbəbdən də 
perspektivdə təbii qaza tələbatın yüksələcəyini diqqətə çatdırıb. 

Azərbaycan qazı 
Avropa bazarında...
Bəs belə təqdirdə nə edilməlidir, han-

sı layihələr həyata keçirilməlidir? Ölkə 
rəhbəri bu sualla bağlı deyib: “Əlbəttə ki, 
biz mövcud yataqlardan və növbəti ildən 
etibarən istifadəyə veriləcək yeni yataqlar-
dan qaz hasilatını artırmağı planlaşdıran 
əcnəbi neft şirkətləri ilə əməkdaşlığımızı 
davam etdirəcəyik. Xüsusilə böyük qaz 
kondensatı yatağı olan “Abşeron”da 
gələn ildən etibarən hasilata başlanıla-
caq. Hasilatın birinci fazası 1,5 milyard 
kubmetr olacaq və əlbəttə ki, hasilatın bir 
neçə dəfə artırılması üçün potensial var”.

Yeri gəlmişkən, neft sənayesində 
xüsusi önəm daşıyan “Abşeron” yata-
ğı ölkəmizin karbohidrogen ehtiyatla-
rında önəmli paya malikdir. Ehtiyatla-
rı 350-360 milyard kubmetr həcmində 
qiymətləndirilən bu yatağın həm daxili 
tələbatın ödənilməsinə, həm də ölkəmizin 
ixrac potensialının güclənməsinə mühüm 
töhfə verəcəyi gözlənilir.

Qeyd edək ki, “Abşeron” yatağı üzrə 
işlərə başlanılması ilə neft istehsalında 
yeni bir mərhələyə start verilib. Bu ya-
taq “Azəri”, “Çıraq”, “Günəşli” “Şahdəniz” 

və digər strukturlar kimi zəngin enerji 
mənbəyi kimi qəbul edilib. Eyni zaman-
da, “Abşeron” yatağında ikinci fazadan 
çıxarılacaq qazın da TANAP xətti ilə 
Türkiyəyə ötürüləcəyi nəzərdə tutulub.

“Abşeron” yatağı üzrə kontrakt 
“Şahdəniz” üzrə müqavildən sonra imza-
lanıb və iqtisadi əhəmiyyətinə görə, çox 
mühüm yer tutur. Bu layihə Azərbaycanın 
neft ölkəsindən qaz ölkəsinə 
çevrilməsində mühüm əhəmiyyət kəsb 
edir. Artıq respublikamız TANAP və TAP 
kəmərləri ilə Avropanın zəngin və eti-
barlı enerji təminatçısı hesab olunur. 
Ekspertlər tərəfindən “Abşeron” yatağı 
bu enerji sisteminin tərkib hissəsi kimi 
uzun illər dünyanın enerji xəritəsində yer 
tutmaqla ölkəmizin beynəlxalq aləmdə la-
yiqli yerini möhkəmləndirəcəyinə əminlik 
bildirilir. 

Ümumiyyətlə, Azərbaycan bu gün 
dünyanın enerji təhlükəsizliyinə böyük 
töhfələr verən lider dövlətlər sırasında yer 
alır. Əlbəttə, belə bir uğur respublikamı-
zın zəngin neft-qaz potensialı ilə bağlıdır. 
Ölkəmizin təsdiqlənən qaz ehtiyatlarının 
təqribən 3 trilyon kubmetr olması, “qara 
qızıl” ehtiyatları həcminin isə 2,5 trilyon 
kubmetr səviyyəsində qeydə alınması 
bunun bariz ifadəsidir.

Yeri gəlmişkən, burada Prezident 
İlham Əliyevin çıxışında diqqətçəkən 
bir məqama da toxunmaq istərdik. 
Dövlətimizin başçısı Rusiya-Ukray-
na müharibəsi başladıqdan son-
ra Azərbaycanın 10-dan çox Av-
ropa ölkəsindən təbii qaz ixracı ilə 
bağlı sifarişlər aldığını qeyd edib. “Bu 
sifarişlərdə ya mövcud təchizat həcmini 
artırmaq, ya da yeni qaz həcmlərini 
təmin etmək xahiş olunur. Hazırda biz 
bütün bu sifarişləri qiymətləndiririk. İndi 
bütün sifarişləri təmin etmək üçün bizim 
kifayət qədər qazımız yoxdur. Ona görə 
də hesab edirəm ki, dərhal kommersiya 
məsələləri üzrə danışıqlara başlamaq 
lazımdır, xüsusən də artıq Azərbaycan 
qazını qəbul edən ölkələrlə. Çünki bunun 
üçün boru kəmərləri və müvafiq hüquqi 
baza artıq mövcuddur. Eyni zamanda, 
biz ixracın coğrafiyasını genişləndirməyi 
planlaşdırırıq. Biz interkonnektorların 
tikintisi ilə bağlı Avropadan daxil olan 
təşəbbüsləri tam surətdə dəstəkləyirik. 
Belə interkonnektorlardan birinin açılış 
mərasimi keçən ay mənim də iştirakım-
la Sofiyada keçirilmişdir. Söhbət Yuna-
nıstan-Bolqarıstan İnterkonnektorundan 
gedir”.

Dövlətimizin başçısının çıxışında 
diqqətə yönəldilən bu məqamla bağlı 
ekspert rəyi xüsusi maraq doğurur. 

İlham ŞABAN,
Neft Araşdırmalar Mərkəzinin rəhbəri

Prezident Əliyev ADA Universitetindəki 
çıxışında bəyan edib ki, Rusiya-Ukrayna 
müharibəsindən sonra 10-dan çox ölkə 
tərəfindən Azərbaycan qazını ya almaq, ya 
da aldıqları həcmləri artırmaq üçün rəsmi 
Bakıya müraciət edilib. Burada belə bir sual 
maraq doğurur: Azərbaycanın mövcud re-
sursu bu müraciətə müsbət yanaşmaya 

imkan verirmi? Təbii ki, 10-dan çox ölkənin 
istəyini həyata keçirəcək resurs asan məsələ 
deyil. Amma buna baxmayaraq, Azərbaycan 
18 iyul 2022-ci ildə Avropa İttifaqı ilə imza-
ladığı və götürdüyü öhdəliyi (Avropaya nəql 
etdiyi qaz həcmlərini 2 dəfə artırmaq) yerinə 
yetirmək gücündədir. 

Həmin öhdəliklərlərlə bağlı KİV-də əsasən 
təhrif edilmiş məlumatlar verilir. Söhbət qaz 
həcmlərindən gedir. Avropa Komissiyası-
nın rəsmi səhifəsində 2027-ci ildə ötənilki 
göstəricilərdən 2 dəfə çox artımdan söhbət 
açılır, yəni 2021-ci ildə Azərbaycanın Avropa 
bazarında 8 milyard 153 mln. kubmetr qaz 
satışı olmuşdursa, deməli, bunun 2 misli - 
16,3 milyarda qədər artırılması nəzərdə tutu-
lur. Amma orada minimum sözü də var. Yəni, 
Azərbaycan bundan daha çox qaz verə bilər. 
Avropa Komissiyasının açıqlamasında tutaq 
ki, 20 milyard kubmetr həcmə çatmaqla bağlı 
hansısa zaman öhdəliyi yoxdur. 

İndi gələk lazımi qaz resurslarına. Real 
qaz resursu bazası “Abşeron” yatağı-
nın “Faza-2” layihəsi olmalıdır. Bu layihə 
çərçivəsində təsdiqlənmiş ehtiyatlar Fransa-
nın “Totalenergies” şirkəti tərəfindən 2012-ci 
ilin iyulunda açıqlanıb (350 milyard kubmetr) 
və təqribən 7 il sonra qiymətləndirmə quyu-
su qazıldıqdan sonra həmin ehtiyatların ilkin 
qiymətləndirmədən az olmadığı da təsdiq 
edilib. 

“Abşeron-1” layihəsi çərçivəsində 45 mil-
yard kubmetr qazın Azərbaycanın daxili ba-
zarına yönəldilməsi nəzərdə tutulur. Yerdə 
qalan həcmlər nəzəri-praktiki baxımdan ix-
raca yönəldilməlidir. Deməli, 2028-ci ildən 
“Abşeron-2” layihəsi üzrə qaz hasilatı baş-
lanılsa, o zaman 30 il müddətinə – 2058-ci 
ilə qədər ortalama onun ehtiyatlarından tam 
yararlanmaq olar. 

Bu məqamda həm də nəzərə alsaq ki, 
layihə gücünə çıxmq üçün təqribən 3 il za-
man gərək olur və 20 il sonra hasilatın azal-
ma periodu başlaya bilər. Bu isə o deməkdir 
ki, “Abşeron” kimi yatağın resurslarından 
Azərbaycan təxminən, 2070-ci ilə qədər fay-
dalanmaq imkanı əldə edir. 

İkinci real böyük qaz resursu – “Azəri-
Çıraq-Günəşli” neft blokunun dərin qatların-
da yerləşən təbii qaz laylarıdır. Azərbaycan 
tərəfi onun ehtiyatlarının 200 milyard kub-
metr ətrafında olduğunu bildirir. Amma 
qiymətləndirmə quyusu qazmadan bu 
həcmlərin artıb – azalacağı haqda fikir 
yürütmək o qədər də düzgün deyil. Məsələn, 
“Şahdəniz” yatağı açılandan sonrakı ilk 
beşillikdə elə hesab edilirdi ki, bu yatağın 
600 milyard kubmetr həcmində ehtiyatı var, 
sonra 2 dəfə artdı (AÇG-dəki kimi). Amma 
indidən bir məsələ aydındır ki, konservativ 
yanaşma ilə AÇG-dən ilə 4-5 milyard kub-
metr qaz hasil etmək problem olmayacaq.

Qarabağ ekoloji fəlakətdən xilas edilir
 Nazirlər Kabineti 421 saylı qərarı ilə Azərbaycanın düşməndən 

təmizlənən sahələrdə torpaqların kateqoriyasının dəyişdirilməsinin 
sadələşdirilmiş qaydasını təsdiq edib. Belə ki, bu sənədin imzalanması 
işğaldan azad olunan ərazilərdə torpaqların kənd təsərrüfatı təyinatlı 
torpaq kateqoriyasına, bu əsasda isə aqrar təyinatlı torpaqların tərkibinə 
aid edilməsi və dəyişdirilməsinin sadələşdirilməsi “Azərbaycan 
Respublikasının işğaldan azad edilmiş ərazilərində kənd təsərrüfatı 
təyinatlı torpaqların idarə edilməsi ilə bağlı bəzi məsələlər haqqında” 
dövlətimizin başçısının 2021-ci il 27 aprel tarixli Fərmanının müvafiq 
bəndinin icrasının gerçəkləşdirilməsi məqsədi daşıyıb. 

Hazırda işğaldan azad edilmiş 
ərazilərə qısa müddətdə qayıdışın və 
torpaq sahələrinin kənd təsərrüfatı 
dövriyyəsinə cəlb edilməsinin reallaş-
dırılması zərurəti yaranıb. Bununla 
əlaqədar sözügedən qərarda kənd 
təsərrüfatı təyinatlı torpaq kateqori-
yası daxilində əkin, çoxillik əkmələrin 
altında olan və dincə qoyulmuş kənd 
təsərrüfatına məxsus yerlər arasında 
məqsədli təyinatın dəyişdirilməsinin 
Kənd Təsərrüfatı Nazirliyi ilə razılaş-
dırılmaqla həyata keçirilməsi nəzərdə 
tutulub. 

Eyni zamanda, dövlət torpaq ka-
dastrında və daşınmaz əmlakın dövlət 
reyestrində müvafiq dəyişikliklər 
edilməsi üçün adıçəkilən nazirlik 
qarşısında Əmlak Məsələləri Dövlət 
Xidmətinə bildiriş göndərilməsi öhdəliyi 
qoyulub. Örüş, otlaq və biçənəklə 
bağlı kənd təsərrüfatı sahələrindən 
daha səmərəli yararlanmaq üçün 
torpağın keyfiyyətinin yaxşılaşdırıl-
masına zəmin yaratmaqla, həmçinin 
bu yerlərin münbitlik göstəriciləri, 
əkinəyararlılıq vəziyyəti nəzərə alın-
maqla, habelə heyvandarlığın inkişafı-
na təsiri öyrənilməklə onların əkin və 
çoxillik əkmələrin altında olan kənd 
təsərrüfatı yerlərinə dəyişdirilməsinin 
isə Nazirlər Kabineti tərəfindən həyata 
keçirilməsi nəzərdə tutulub. 

Bütün bunlarla bağlı qərarla iş-
ğaldan azad olunan ərazilərdə tor-
paqların kənd təsərrüfatı təyinatlı 
torpaq kateqoriyasına, bu əsasda 
aqrar təyinatlı torpaqların tərkibinə 
aid edilməsi, həmin kateqoriya 
daxilində torpaq sahələrinin məqsədli 
təyinatının dəyişdirilməsi, vəsatətlərə 
baxılmasından imtina edilməsi və 

məsələ ilə bağlı verilən qərarın 
aidiyyəti üzrə göndərilməsi mexanizmi 
müəyyənləşdirilib. 

Yeri gəlmişkən, Prezident İlham 
Əliyevin Vətən müharibəsi başa ça-
tandan sonra ilk tapşırıqlarından biri 
işğaldan azad edilən ərazilərin əkin 
dövriyyəsinə qaytarılması olub. Çün-
ki Qarabağ və Şərqi Zəngəzur iqtisa-
di rayonları hər zaman ölkəmizin ən 
münbit, ən əlverişli torpaq sahələrinin 
yerləşdiyi məkan kimi tanınıb. Keçmiş 
SSRİ dövründə bu ərazilərdə taxılçılıq 
və tütünçülük ən yüksək səviyyədə in-
kişaf edib. Məsələn, 1988-ci ildə res-
publikada taxıl istehsalının 14,3 faizi, 
pambıq istehsalının 3,3 faizi, üzüm is-
tehsalının 31,5 faizi, kartof istehsalının 
6,3 faizi bu bölgənin payına düşüb. 

İşğal dövründə isə Ermənistan 
bölgənin təbii imkanlarından ge-
niş şəkildə yararlanıb. Qəsbkar 
tərəfindən bu ərazilərdə həm heyvan-
darlıq təsərrüfatları yaradılıb, həm də 
müxtəlif bitkilərin becərilməsi həyata 
keçirilib. Xankəndidəki qondarma qu-
rumun statistikasına əsasən, işğal al-
tında olan ərazilərimizdə ildə 180 min 
tondan yuxarı buğda əldə edilib.

Digər tərəfdən, azad olunan 
ərazilərin suvarma imkanları da su 
ehtiyatları baxımından Azərbaycanın 
əksər ərazilərindən daha yüksəkdir. 
Bu isə kənd təsərrüfatının inkişafı 
üçün ən mühüm amilin mövcud olma-
sı deməkdir.

Xatırladaq ki, Vətən savaşı 
başa çatandan indiyədək Qarabağ 
bölgəsində aqrar təyinatlı müxtəlif pi-
lot tədbirlər həyata keçirilib, Türkiyə 
və Azərbaycanın birgə layihəsi olan 
“Dost Aqropark”da işlər uğurla davam 

etdirilib. Dövlətimizin başçısı İlham 
Əliyev və Türkiyə Prezidenti Rəcəb  
Tayyib Ərdoğan tərəfindən bu il okt-
yabr ayının 20-də Zəngilanda adı 
çəkilən parkın I mərhələsinin açılış 
mərasimi keçirilib. 

Qeyd edək ki, “Dost Aqropark” 
layihəsinin birinci mərhələsində bura-
da inzibati binalar, 5200 kvadratmetr-
lik qapalı, 113 min kvadratmetrlik açıq 
tipli heyvandarlıq kompleksləri, sosi-
al obyektlər tikilib. Kompleksə 3500 
baş cins qaramal gətirilib və əkinçilik 
məhsullarının istehsalı həyata keçiri-
lib. Hər iki prezidentin iştirakı ilə ötən 
il əkin aparılan buğda və arpanın biçini 
başa çatdırılıb.

“Dost Aqropark”ın ikinci və üçün-
cü mərhələləri üzrə işlərin daha 
sürətlə davam etdiriləcəyi planlaşdı-
rılıb. Layihənin bütün mərhələlərinin 
başa çatdırılması nəticəsində 6 min 
hektar sahədə bitki mənşəli istehsal 
sahələrinin yaradılacağı, 10 min baş 
cins heyvanın yetişdirilməsi üçün mal-
darlıq, eləcə də toxumçuluq və şitilçilik 
sahələrinin salınacağı nəzərdə tutu-
lub. 

Onu da deyək ki, bu aqrar park 
türk və azərbaycanlı sərmayədarlar 
tərəfindən Qarabağ və Zəngəzur 
bölgələrində yaradılan ilk özəl kənd 
təsərrüfatı kompleksidir. Üç mərhələdə 
həyata keçirilən layihənin təməli 2021-
ci il oktyabrın 26-da prezidentlər  
İlham Əliyev və Rəcəb Tayyib Ərdoğan 
tərəfindən qoyulub. 

“Ağıllı” kənd təsərrüfatı texnolo-
giyalarının, sıfır tullantı, bərpaolunan 
enerji və dayanıqlı kənd təsərrüfatı 
mexanizmlərinin tətbiq olunaca-
ğı “Dost Aqropark” ətraf mühitin və 
təbiətin mühafizəsi ilə yanaşı, halal 
qida prinsipi ilə fəaliyyət göstərəcək. 
Layihə tam başa çatdırıldıqda 
kompleksdə 500 nəfər işlə təmin olu-
nacaq. Burada ekosistemin yaradıl-
ması üçün ümumilikdə 100 milyon 
dollar dəyərində sərmayə qoyulacaq. 
Kompleks Azərbaycanın və Türkiyənin 
enerji təhlükəsizliyinə mühüm töhfə 
verəcək.

Prezident İlham Əliyev çıxışları-
nın birində işğaldan azad olunmuş 
ərazilərdə kənd təsərrüfatının inkişafı 

üzrə planlaşma işlərinin aparıldığını 
bildirib: “Azərbaycan ərazilərinin işğal-
dan azad edilməsi nəticəsində hazırda 
biz infrastrukturun, o cümlədən kənd 
təsərrüfatının inkişafı baxımından 
həmin torpaqların işlənilməsinin aktiv 
mərhələsindəyik. Çünki işğaldan azad 
edilmiş ərazilərdə kənd təsərrüfatı po-
tensialı həqiqətən də çox böyükdür. 
Bu ərazinin fərqli təbiəti, iqlim qur-
şaqları və həm yerli istehlak, həm də 
ixrac üçün istehsalımızı əhəmiyyətli 
dərəcədə artırmaq imkanı var. Hazırda 
biz işğaldan azad edilmiş ərazilərdə 
kənd təsərrüfatının inkişafının planlaş-
dırılması mərhələsindəyik və ona görə 
də sizin dəyərli tövsiyələriniz yüksək 
qiymətləndiriləcək”.

Bu plan hazırlanana qədər 
hökumət bölgənin aqrar potensialın-
dan səmərəli istifadə üçün müəyyən 
tədbirlər həyata keçirir, düşmənin 
işğal dövründə yaratdığı ekoloji 
fəlakətin nəticələrini – deqradasiya-
ya uğradılan əkinə yararlı torpaqla-
rın bərpa edilməsi, yenidən əkinçilik 
mədəniyyətinin formalaşdırılması 
istiqamətində işlər aparır, o cümlədən 
bölgələrə uyğun taxıl sortlarının 
seçilməsini reallaşdırır. 

Füzuli, Zəngilan, Qubadlı ra-
yonlarında, o cümlədən Laçının bir 
hissəsində bu il taxıl əkilib. Ərazilərin 
minalardan təmizlənməsi işləri 
genişləndikcə, məskunlaşma artdıqca 
taxıl əkininə ayrılan sahələr 100 min 
hektara kimi artırılacağı nəzərdə tutu-
lub. Cari il taxılla yanaşı, Qubadlı ra-
yonunda “Azərşəkər” tərəfindən şəkər 
çuğunduru da əkilib. 

Sonda onu da bildirək ki, 
məskunlaşma aparılan Zəngilan 
rayonunun Ağalı kəndi ərazisində 
müasir texnologiyalara əsaslanan 
“Ağıllı” kənd layihəsi üçün əkin pla-
nı hazırlanıb. Planda nəzərdə tutul-
muş torpaq sahələrinin əkinə yarar-
lılığı qiymətləndirilib və əkin üçün 
hazırlığa başlanılıb. Əkin planına 
əsasən müəyyənləşdirilən 600 hektar 
ərazidən 412 hektarının minalardan 
təmizlənməsi üçün müvafiq işlər gö-
rülüb.

Vaqif BAYRAMOV, “Xalq qəzeti”

